200/2009 KAEren LABURPENA. ESTATUAK AUTONOMIA ERKIDEGOKO ESPARRU ESKLUSIBOAN DUEN GASTU‑AHALMENA (TURISMOA)
Aurkatutako araua:


1916/2008 Errege Dekretua, azaroaren 21ekoa, turismo-helmuga landuak) modernizatzeko ekimena arautzen duena.

Arloa:

Estatuaren dirulaguntza ahalmena Turismoaren esparruan, hau da,  autonomia erkidegoko eskumen osoaren baitan
Laburpena:

Konstituzio Auzitegiaren ustez, kasu honetan Estatuaren dirulaguntza ahalmenak turismoaren eskumenari eragiten dio, eta Auzitegiak gogorarazten du errekurtsoa jarri duen autonomia erkidegoak, esparru horretan, eskumen esklusiboa duela. 
Horiek horrela, KA 13/1992 epaian jasotako bigarren aukera aplikagarria (8b. OJ) izanik, ez dira ematen kasu honetan  Konstituzio Auzitegiaren doktrinak eskatzen dituen  salbuespenezko inguruabarrak Estatuak dirulaguntzak osorik arau ditzan ezta kudeaketa beregain zentraliza dezan.. 
Jurisprudentzia horren arabera, Estatuaren kudeaketa zentralizatua ezinbestekoa izango da honelakoetan:
1. Sektorearen oinarrizko antolamenduaren baitan neurrion eraginkortasun osoa bermatzeko beharrezkoa bada edota estatu osoko balizko jasotzaileek berdintasunez dirulaguntza horiek eskuratuko dutela nahiz dirulaguntza horiez gozatu ahal izango dutela bermatzeko. 
2. Era berean, beharrezkoa bada sektore horretara zuzendutako estatu‑funtsen zenbateko osoa gaindituko ez dela ziurtatzeko.
, 
3. Kasu bakoitzean, zentralizatzeko beharra behar bezala arrazoituta badago. 

Horrenbestez, Konstituzio Auzitegiak adierazi du EKren 149.1.13. artikuluan ezarritakoaren arabera Estatuari dagokiola dirulaguntzaren norakoa zehaztea eta dirulaguntzak esleitzeko ezinbesteko baldintzak arautzea. Nolanahi ere, Estatuak autonomia erkidegoei tarte bat utzi beharko die xehetasun handiagoz zehatz dezaten dirulaguntza horren norakoa edo dirulaguntza horren xedea, eta dirulaguntza horiek esleitzeko eta izapidetzeko arauak garatzeko. 
Balorazioa eskumen‑ikuspegitik:

13/1992 KAEn jasotako doktrinaren aplikazioa da epai hau, hau da, Estatuaren gastu ahalmenaren mugei buruzkoa. Horietako muga bat da Estatuak diruz lagundu nahi duen ekimena autonomia erkidegoen eskumen esparru esklusiboa ukitzea (EKren 149.1.13 artikuluko eskuartzeko eskumen orokorra baliatuta), izan ere, horrelakoetan, Estatuak deialdiaren xede nagusia arautu badezake ere, autonomia erkidegoei xede hori garatzeko aukera utzi behar die. Horrez gain, autonomia erkidegoek tartea izan behar dute esleipen‑baldintzak  arautzeko eta horren izapidetzea garatu nahiz osatu ahal izateko; eta edozein kasutan ere deialdiaren kudeaketa egiteko . Auzi honetan, hain zuzen turismoaren eskumenak ukitzen ziren. 

Berriki emandako epaiak adierazten du Konstituzio Auzitegiak gero eta zorrotzagoa izaten ari dela Estatuarekiko .Epai batzuen kasuan, epaitza aurreratu egin dute Estatuaren deialdia bertan behera garaiz uzteko. 
Gasteizen, 2010eko martxoaren 25ean 
